
Guru Tattvamalika

గురుతత్త్వమాలికా

దుఃసాధే నిఖిలైః  సురైః  స్మృతిభువాప్యన్యోన్యసఙ్ఘట్టనే 
విశ్లేషవ్యథయా  ద్వయోరపి వపుష్యర్ధార్ధశేషే   శనైః  ।

ధీమద్భిస్త్వరయా పురాణమునిభిః పాణిగ్రహే  సాధితే
దిష్టయా  యచ్ఛివయోరియత్యవసితద్వన్ద్వం  తదేకం నుమః ॥ ౧॥

నీలగ్రీవముమాసఖం  త్రిణయనం  రూపం యదాద్యం విభో-

ర్దుఃసంరోధభవప్రవాహలహరీకన్దేన    కిం తేన నః ।
కారుణ్యార్ద్రకటాక్షవీక్షణకలానిర్ధూతమాయామలాం 

గీర్వాణేన్ద్రగురోః  ప్రసన్నలలితాం  మూర్తి స్మరామః పరామ్ ॥ ౨॥
సామ్నో నాస్తి గతిర్గిరామవిషయే  దానం విరక్తే ముధా

భేదః కిం క్రమతే  నిరస్తనిఖిలద్వైతప్రపఞ్చే   శివే ।
ఇత్యాలోచ్య వశే విధాతుమివ తం జగ్రాహ  దణ్డం  దృఢం

గీర్వాణేన్ద్రయతిః  సునిర్మలమతిః సన్త్యజ్య సర్వాః క్రియాః  ॥ ౩॥
ధ్యాత్వా యం హృది దణ్డినం  విజహతి స్వప్నేఽపి దణ్డస్పృహాం

యత్కాషాయపటస్మృతిః శమయతే సద్యః కషాయం నృణామ్ ।
యం సాక్షాద్భవరూపమేవ భజతాం న క్వాపి భూయో భవో

గీర్వాణేన్ద్రగురుం  తమేవ నిభృతం ధ్యాయేమ గాయేమ చ ॥ ౪॥
తత్త్వస్థానకలాపదాక్షరమనూన్  శైవాన్  షడప్యధ్వనః

సంశోధ్యైవ  చిరన్తనైశ్చ  గురుభిః కేచిత్క్వచిత్తారితాః ।
ఏకేనైవ  తు సారసఙ్గ్రహకృతివ్యక్తేన   మన్త్రాధ్వనా

గీర్వాణేన్ద్రగురుర్విశ ‍ృఙ్ఖలమవత్యాప్రౌఢమూఢం   జగత్ ॥ ౫॥
బ్రహ్మిష్ఠానపరాన్మునీనివ   పరిజ్ఞాయ  స్వమాయస్యతః

కన్దర్పస్య  సమన్తతో నిపతితా మోఘాః శరౌఘా ఇవ ।
దృశ్యన్తే  కరుణాకటాక్షకమలగ్రామా  విరామాః శుచాం

యస్యేమే ప్రణమేమ  తం భవగిరాం వైదేశికం  దేశికమ్ ॥ ౬॥

గురుతత్త్వమాలికా

ఉద్భూతస్మితముత్ప్రబన్ధకరుణాకల్లోలలోలేక్షణం 
త్రయ్యన్తామృతవర్షి  ధర్షితపరాహఙ్కారశఙ్కారవమ్  ।

ఏకం తద్వదనామ్బుజం కులగురోర్భక్త్యా నిదిధ్యాసతః
పఞ్చాహో పరితః స్ఫురన్తియుగపద్వక్త్రాణి  చిత్రాణి  మే ॥ ౭॥

స్వీకర్తుం చరణోదకం చరణయోర్మార్ష్టుం  రజః పావనం
మూర్ధ్నా  ధారయితుం చిరాయ చరణౌ హేమాబ్జసామాజికౌ  ।

స్వామిన్ మే జనుషాం శతైరపి  తృషా నాపైతి  జన్మైవ  తు
ద్వైతీయీకమలభ్యమేవ  భవతా భక్తేష్వచిత్తే కృతమ్ ॥ ౮॥

కృచ్ఛ్రాణి ప్రదిశన్  సకృచ్ఛ్రవణతః కృచ్ఛ్రాణి హన్తి స్వతః
కర్మాణి గ్రసతే  సమూలమపి నః కర్మాణి సిద్ధిం  నయన్ ।

గీర్వాణేన్ద్ర  ఇతి శ్రుతః  శ్రుతిషు  యః సర్వాసు నిర్వాణదో
మన్త్రోఽయం  చతురక్షరో మమ భవత్వాశ్వాసమాశ్వాసనమ్ ॥ ౯॥

రూపం యస్య కిలోద్వహన్నుపదిశత్యాత్మైక్యమస్మాదృశాం
స్వే రూపే విమనా మనాగివ శివోఽప్యశ్రాన్తమాయాశ్రయే    ।

తస్య శ్రీగురురాజరాజపదవీభద్రాసనాధ్యాసినో 
గీర్వాణేన్ద్రయతేర్యతేమహి  పదద్వన్ద్వే  నియన్తుం మనః ॥ ౧౦॥

దేవేభ్యః శతశో దదావమృతమిత్యద్యాపియాస్తూయతే
మూర్తిం తామపి మోహినీతి హి విదుర్నారాయణీయాం జనాః ।

మోహగ్రాహహరా  దృశైవ  శుభయామూర్తిస్తు నః శ్రీగురో -

గీర్వాణేన్ద్ర  ఇతి శ్రుతా  తనుభృతాం వృత్తేఽమృతం గృహ్యతామ్ ॥ ౧౧॥
ఆప్రాణోపరమం  ప్రతీక్ష్యమథ  చ జ్ఞానోపదేశః  శివాత్

కాశ్యాం—– భైరవభటా  కర్షన్తి   చేన్నాన్తరా ।
గీర్వాణేన్ద్రగురోస్తు  పాదకమలం భక్త్యా సకృత్పశ్యతాం

సిద్ధం  బ్రహ్మ  కరారవిన్దవదితి  వ్యక్తం  ప్రవిజ్ఞాయతామ్   ॥ ౧౨॥
రాజ్యస్థాజని  పాదుకా రఘుపతేరిత్యేవ చిత్రీయతే

తద్రాజ్యం  కియదన్వభూయత కియత్కాలం న తద్గణ్యతే  ।
పశ్యాస్మద్గురుపాదుకా  భవమలావచ్ఛేదవిచ్ఛేదినీ

బ్రహ్మానన్దమహాధిరాజ్యపదవీ   దత్చే సకృచ్చిన్తితా ॥ ౧౩॥
నిష్కృష్టాఖిలదర్శనాః  కియదితో విజ్ఞేయమిత్యాకులాః

ప్రాపుస్తత్త్వమసీతి   వాక్యహృదయజ్ఞానాయ  యత్సన్నిధిమ్ ।
ప్రాగాలోచ్య  సముత్థితార్థకణికామాత్రే   పునః స్థాపితే

నిర్వృణ్వన్తి విపశ్చితః స భగవాన్ గీర్వాణయోగీశ్వరః ॥ ౧౪॥
న స్థాతుం  నిభృతం క్షణోఽపి సులభః పత్యుః పదే శ్రీగిరో

రావాం కుత్ర నియోక్ష్యతే స గురు రిత్యాజ్ఞాక్షరాపేక్షయోః  ।
తస్మాదాపతితే తనూ అపి పది] తస్య వ్రతస్థే  బలా-’

దారూఢే చరమాశ్రమం  పశుపతావస్మద్గురోరాత్మనా  ॥ ౧౫॥
జ్ఞానేన్దుయది   మౌలిగో యది మృగో భూత్వా కరస్థా శ్రుతిః

సర్వజ్ఞో న భవేత్క ఇత్యపహసన్ —యోచ్ఛిత్తయే ।
పాణావేణకిశోరకం పరిహరన్మౌలౌ కలాం చైన్దవీం 

గీర్వాణేన్ద్రగురుర్భవన్వివృణుతే  సార్వైయమీశోఽధునా  ॥ ౧౬॥
సర్వానుశ్రవసారసాగరమహామాహేశ్వరాగ్రేసరః 

శ్రీమచ్ఛఙ్కరపాదసూక్తిహృదయావిష్కారనిష్ణాతయా   ।
యః కృత్యా నిజయా జహార హృదయం విశ్వస్య విశ్వస్య తం

గీర్వాణేన్ద్రగురుం  కృతాకృతభయోచ్ఛేదాత్ప్రమోదామహే ॥ ౧౭॥
అస్తద్వైతకలఙ్కపఙ్కమపి  యజ్యోతిః పరం జ్యోతిషాం

తచ్చావృత్య నివృత్తశఙ్కమధునాప్యుగాఢరూఢం తమః ।
యద్వాచా విలయం నిరంశమయతే గీర్వాణయోగీశితు

స్తస్య శ్రీచరణారవిన్దరజసా   మార్జామి  గీర్జామితామ్  ॥ ౧౮॥
ఆలిఙ్గన్త్యపి   సర్వభూతవశినం యం వాదిసఙ్కేతితాః

స్త్రీలిఙ్గబ్యతిషఙ్గతోఽపి    చకితా చిచ్ఛక్తిగలిఙ్గతి  ।
సమ్పత్తి స కిమీహతే మమ గురుః శ్రీకణ్ఠవైకుణ్ఠయోః   

కైవల్యం  స్ఖమిమౌ  కుతః కథయతస్తన్త్రేషు  కిం తేన తు ॥ ౧౯॥
అన్తానన్తశరీరబన్ధపరివాహోపాత్తతత్తచ్ఛుభ 

ప్రారబ్ధార్థసమాజభాగ్యఫలితో    యః శక్తిపాతస్తరః ।
నిర్ణీతో  యది సోఽపి దేశికయాపాఙ్గప్రసఙ్గాబహ  

స్తత్త్వం  తర్హి గురోః పరం కిమపి నేత్యాఖ్యాత బీతభ్రమాః  ॥ ౨౦॥
కే లోకే గురవః –న్తి భువి యే తిష్ఠన్తు  తే కే పునః

వర్ణానాం  గురవో ద్విమాత్రికముఖా మూఖోఽసి కిం బ్రూమహే  ।

gurutattvamAlikA.pdf 3



గురుతత్త్వమాలికా

అజ్ఞానప్రతిరోధకో   గురురితి ఖ్యాతాస్తు తన్త్రేషు  కే
గీర్వాణేన్ద్రగురుః  స ఏవ భగవానన్యం కమాచక్ష్మహే ॥ ౨౧॥

దృష్ట్యా  శిష్యతనౌ గురోః పతితయామౌలిప్రభృత్యానఖా -

ద్దీక్షాసు  వ్యవరోప్యతే గరలవద్భారోఽఖిలః పాప్మనామ్ ।
సద్యోనిర్మితతన్తుకమ్బల వరన్యాయేన కిం తే జనా

న్యస్తేమూర్ధ్ని  సముత్పతన్తి పరథా హస్తే దృఢ़ దణ్డినా  ॥ ౨౨॥
– – పాలనపరిక్లేశాః  పితుః ప్రాశ్నతో

బాలస్య స్వయమాస్థలగ్నకబలగ్రాసో   యథా కేవలః ।
ఇత్థం  శ్రీగురు - —

తదృత్తామృతపాననిర్జితభవోదన్యాస్తు  ధన్యా వయమ్ ॥ ౨౩॥
యస్మిన్న ప్రభవన్త్యఖణ్డితమహాస్వాచ్ఛన్ద్యవన్ద్యా     గిర-
స్తత్ర బ్ర —– బ్రహ్మణి  ।

తాః కర్ణే పతితా మమాపి కతిచిద్ధన్యే  కిమన్యేన మే
నిశ్చిన్తోఽస్మి గతజ్వరోఽస్మి నిఖిలం తీర్ణోఽస్మి  పూర్ణోఽస్మి  చ ॥ ౨౪॥

——- మనూన్
న్యస్యామో జుహుమః స్తుమో విచినుమో ధ్యాయేమ భద్రాసనే  ।

విస్త్రమ్భేమహి  కిం తు తత్పదయుగం .. – .. –

గీర్వాణేన్ద్రగురోర్యథా  హృది తథా నత్యాపి పక్కా మతిః ॥ ౨౫॥
కర్మ జ్ఞానముపాసనా  బహువిధా భక్తిః ప్రపత్తిశ్చ   వా

కామం జాగ్రతు  సార(భూతమవనౌ యత్తత్పరం) ద్రక్ష్యతామ్  ।
సర్యారమ్భపరాఙ్ముఖస్య జరయా భగ్నస్య రుగ్ణస్య  మే

గీర్వాణేన్ద్రసరస్వతీచరణయోః  చిన్తా పర తారికా ॥ ౨౬॥
.. – .. – .. — బ్రహ్మాఙ్కపర్యఙ్కినీం

మన్దస్పన్దదృగన్తరాన్తమహితబ్రహ్మాచ్యుతాఖణ్డలామ్     ।
నిష్ప్రత్యూహవహద్దయారసమయం  దివ్యం వపుః శ్రీగురో -

గీర్వాణేన్ద్రసరస్వతేర్భగవతీం  వన్దే పరాం దేవతామ్ ॥ ౨౭॥
అస్తి మే మృగామృగాఙ్కలఞ్ఛితం

వస్తు కిఞ్చన కులక్రమాగతమ్  ।
తత్తు దృష్టమితి  .. - .. -

గురుతత్త్వమాలికా

.. - .. – .. తామహమ్ ॥ ౨౮॥
ఇతి శ్రీనీలకణ్ఠదీక్షితవిరచితా   గురుతత్త్వమాలికా సమాప్తా ।

